
An tUasal David McAllister
Cathaoirleach
An Coiste um Ghnóthaí Eachtracha

An tUasal Bernd Lange
Cathaoirleach
An Coiste um Thrádáil Idirnáisiúnta
AN BHRUISÉIL

Ábhar: Tuairim ar na Tuarascálacha cur chun feidhme ó 2021 agus 2022 maidir leis an 
gComhaontú Trádála agus Comhair idir AE agus an Ríocht Aontaithe 
(2022/2188(INI))

A Chathaoirleacha, a chairde,

Faoin nós imeachta dá dtagraítear thuas, chinn an Coiste um an gComhshaol, um Shláinte 
Phoiblí agus um Shábháilteacht Bia tuairim i bhfoirm litreach a chur faoi bhráid bhur gCoistí.

Bhreithnigh an Coiste um an gComhshaol, um Shláinte Phoiblí agus um Shábháilteacht Bia an 
t-ábhar agus ghlac sé a thuairim an 15 Meitheamh 20231. Iarann an Coiste um an gComhshaol, 

1 Bhí na daoine seo a leanas i láthair don vótáil chríochnaitheach Pascal Canfin (Cathaoirleach), Bas Eickhout 
(Leas-Chathaoirleach), César Luena, (Leas-Chathaoirleach), Marian-Jean Marinescu (Leas-Chathaoirleach), 
Sergio Berlato, Mathilde Androuët, Maria Arena, Aurélia Beigneux, Tom Berendsen, Alexander Bernhuber, Malin 
Björk, Michael Bloss, Franc Bogovič, Traian Băsescu, Daniel Caspary, Antoni Comín i Oliveres, Rosanna Conte, 
Maria Angela Danzì, Esther de Lange, Christian Doleschal, Herbert Dorfmann, Lena Düpont, Agnès Evren, Malte 
Gallée, Andreas Glueck, Catherine Griset, Roman Haider, Christophe Hansen, Martin Hojsík, Pär Holmgren, Jan 
Huitema, Yannick Jadot, Adam Jarubas, Karin Karlsbro, Petros Kokkalis, Joanna Kopcińska, Peter Liese, Sylvia 
Limmer, Fulvio Martusciello, Sara Matthieu, Marina Mesure, Tilly Metz, Silvia Modig, Dolors Montserrat, Grace 
O'Sullivan, Max Orville, Alessandro Panza, Jutta Paulus, Francesca Peppucci, Jessica Polfjärd, Jessica Polfjärd, 
Erik Poulsen, Nicola Procaccini, Inma Rodríguez-Piñero, Rob Rooken, Robert Roos, Maria Veronica Rossi, 
Bert-Jan Ruissen, Anne Sander, Simone Schmiedtbauer, Christine Schneider, Günther Sidl, Ivan Vilibor Sinčić, 
Róża Thun und Hohenstein, Nils Torvalds, Edina Tóth, Tom Vandenkendelaere, Achille Variati, Nikolaj 
Villumsen, Petar Vitanov,Veronika Vrecionová, Mick Wallace, Sarah Wiener, Emma Wiesner, Tiemo Wölken, 
Anna Zalewska, 
:

um Shláinte Phoiblí agus um Shábháilteacht Bia ar an gCoiste um Ghnóthaí Eachtracha agus 
ar an gCoiste um Thrádáil Idirnáisiúnta, mar na coistí freagracha, chun na breithniúcháin seo a 
chur san áireamh, ag meabhrú inniúlachtaí eisiacha ENVI a comhaontaíodh le haghaidh 
mhíreanna 3-5 ar leathanach 15 de chaibidil 7.1 de Chéad tuarascáil CTC (2021) ón gCoimisiún 
a dhíríonn ar an gcomhshaol agus an aeráid, agus le haghaidh mhír 2 ar leathanach 13 de 
chaibidil 5.2.2 de Dara CTC (2022) ón gCoimisiún.

Is mise, le meas,

Pascal Canfin

Barúlacha Ginearálta

1. á chur in iúl gur geal léi cur chuige cuiditheach an Choimisiúin chun foráil a dhéanamh 
do réitigh phraiticiúla, lena n-áirítear trí sholúbthachtaí sealadacha sonracha arna 
gcomhaontú ag na Páirtithe chun cur isteach de bharr chur chun feidhme an Phrótacail 
maidir le hÉirinn agus Tuaisceart Éireann ar thrádáil táirgí áirithe idir an Bhreatain Mhór 
agus Tuaisceart Éireann a theorannú, lena n-áirítear cógais leighis, feoil fhuaraithe áirithe 
agus táirgí bia eile a sholáthar d’ollmhargaí;

2. á chur in iúl gur geal léi socrú Chreat Windsor an 24 Márta 2023, faoina gcuireann na 
páirtithe ceangal orthu féin i leith oibleagáidí dlíthiúla a choinníonn bunús an Phrótacail 
agus a leagann amach na téarmaí freisin maidir le cur chun feidhme solúbtha ach 
éifeachtach; á chur in iúl gur geal léi an fógra ó Rialtas na Ríochta Aontaithe sa 
chomhthéacs sin chun an Bille um an bPrótacal maidir le Tuaisceart Éireann atá beartaithe 
a stopadh agus a chur ar feitheamh;

3. ag aithint socruithe Chreat Windsor mar dheis do thréimhse nua comhair dhéthaobhaigh 
chairdiúil; á iarraidh ar an gCoimisiún acmhainneacht neamhshaothraithe an 
Chomhaontaithe Trádála agus Comhair (CTC) a shaothrú ina hiomlán, agus chun 
acmhainneacht an chaidrimh idir AE agus an Ríocht Aontaithe a uasmhéadú ar bhealaí 
atá tairbheach don dá pháirtí trí chomhar cairdiúil maidir le saincheisteanna coitianta i 
bhfóraim idirnáisiúnta agus maidir le tríú tíortha, go háirithe chun an leibhéal uaillmhéine 
is airde a bhaint amach i leith na gníomhaíochta ar son na haeráide, lena n-áirítear maolú, 
athléimneacht, oiriúnú agus slógadh an mhaoinithe don aeráid, chun tacú le caomhnú, 
cosaint, athchóiriú agus bainistíocht inbhuanaithe na bithéagsúlachta agus na n-
éiceachóras, chun na Spriocanna Forbartha Inbhuanaithe a chomhlíonadh; comhordú a 
dhéanamh i leith iarrachtaí chun aistriú éiceolaíoch na n-earnálacha uile a chur chun cinn 
ar bhealach cóir agus cuimsitheach, agus neartú á dhéanamh ar cheannasacht 
thionsclaíoch agus iomaíochas idirnáisiúnta;

4. á chur in iúl gur geal léi an togra Sláintíochta agus Fíteashláintíochta (SPS) a eascraíonn 
as Creat Windsor mar bhealach chun tosaigh le haghaidh réiteach buan do theacht isteach 
coinsíneachtaí d’earraí áirithe i dTuaisceart Éireann ó áiteanna eile sa Ríocht Aontaithe, 
in éineacht le bearta coimirce chun sláine an mhargaidh inmheánaigh agus sláinte an 
duine, sláinte ainmhithe agus sláinte plandaí chomh maith le leas na dtomhaltóirí san 
Aontas a chosaint; á iarraidh go ndéantar faireachán ar aithint an chur chuige ‘Aon Sláinte 
Amháin’ mar chur chuige comhtháite agus aontaitheach arb é is aidhm dó cothromaíocht 
inbhuanaithe agus barrfheabhsú a bhaint amach i leith sláinte daoine, ainmhithe agus 
éiceachóras; á chur i bhfáth gur cheart do na rialacha agus nósanna imeachta a bhaineann 
le hiompar peataí na ‘Cúig Shaoirse maidir le Leas Ainmhithe’, a léiríonn Coinbhinsiún 
Chomhairle na hEorpa chun Ainmhithe a Chosaint, a urramú; á chur i bhfios go láidir go 
mbeidh cur chun feidhme agus faireachán éifeachtach ag teastáil do na réitigh a chuirtear 
ar aghaidh agus go bhfuil na réitigh sin coinníollach, i measc rudaí eile, ar údaráis na 
Ríochta Aontaithe ag cur Poist Teorann lánfheidhmiúla a bhfuil go leor acmhainní acu i 
gcrích agus ar rochtain agus comhoiriúnacht idir bunachair sonraí an Aontais agus na 
Ríochta Aontaithe.

5. ag tabhairt dá haire go bhfágann imeacht na Ríochta Aontaithe ó mhargadh inmheánach 
agus Aontas Custaim AE go mbeidh córais ar leithligh ag an dá pháirtí lena rialófar sláinte 

an duine, sláinte plandaí agus sláinte ainmhithe; ag tabhairt dá haire gur léiriú iad na 
forálacha maidir le bearta sláintíochta agus fíteashláintíochta (SPS) ar rialacha EDT sna 
réimsí sin den chuid is mó;

6. á chur in iúl gur geal léi an togra um chógais leighis a eascraíonn ó Chreat Windsor mar 
réiteach buan lena áirithiú go bhfuil rochtain ag daoine i dTuaisceart Éireann ar chógais 
leighis, lena n-áirítear cógais leighis nua, amhail drugaí ailse, ag an am céanna agus faoi 
na coinníollacha céanna le daoine sa Bhreatain Mhór, in éineacht le coimircí lena áirithiú 
nach gcuirfear na cógais leighis uile a chuirtear ar an margadh i dTuaisceart Éireann ar 
fáil in aon Bhallstát; tar éis deireadh a bheith curtha le hoibleagáidí AE le haghaidh 
ghnéithe sábháilteachta na dtáirgí cógaisíochta arna gcur ar an margadh le haghaidh 
Thuaisceart Éireann, á iarraidh ar an gCoimisiún faireachán a dhéanamh go háirithe ar 
ghnéithe a bhaineann le bearta maidir le gairis frithchrioscaíola sa Ríocht Aontaithe; á 
chur i bhfios go láidir gur gá faireachán cuí a dhéanamh ar an tsolúbthacht arna soláthar 
leis an togra um chógais leighis freisin chun cosc a chur ar chógas leighis ón Ríocht 
Aontaithe a chuirtear ar an margadh le haghaidh Thuaisceart Éireann ó bheith á 
leithdháileadh go neamhdhleathach isteach sa mhargadh inmheánach, agus chun a áirithiú 
go bhfanann siad i dTuaisceart Éireann;

7. á chur fáth gur gá don Choimisiún faireachán a dhéanamh ar chur chun feidhme agus cur 
i bhfeidhm na gcoimircí mar a leagtar amach i gCreat Windsor iad; an gá atá le bheith 
ullamh chun úsáid iomlán a bhaint as na huirlisí réitigh díospóide atá ar fáil sa 
Chomhaontú Trádála agus Comhair, sa Chomhaontú um Tharraingt Siar agus i gCreat 
Windsor i gcás neamh-chomhlíonta ó údaráis na Ríochta Aontaithe; an gá atá le 
faireachán a dhéanamh ar éagsúlacht rialála na Ríochta Aontaithe ó cheanglais AE maidir 
le slándáil bia agus maidir le sláinte an duine, sláinte ainmhithe agus sláinte plandaí;

8. á tabhairt chun suntais an bealach ar cheart do Pharlaimint na hEorpa an oiread 
grinnscrúdaithe agus is féidir a dhéanamh ar chur chun feidhme an Chomhaontaithe 
Trádála agus Comhair agus Chreat Windsor trí bheith rannpháirteach go gníomhach sa 
Tionól Parlaiminteach Comhpháirtíochta; thairis sin, ba cheart do na coistí 
parlaiminteacha a áirithiú go mbeidh an Coimisiún cuntasach as a rannpháirtíocht sa 
Chomhchoiste, sa Chomhairle Comhpháirtíochta, sna Coistí Speisialaithe Trádála agus 
sna Meithleacha; ba cheart do Pharlaimint na hEorpa páirt a ghlacadh freisin in aon nós 
imeachta athbhreithnithe amach anseo maidir leis na comhaontuithe, agus ba cheart go 
mbeadh an Coiste um an gComhshaol, um Shláinte Phoiblí agus um Shábháilteacht Bia 
páirteach i ngach réimse ábhartha; 

An comhshaol agus an aeráid (inniúlachtaí eisiacha ENVI)

9. ag meabhrú uaillmhian aeráide AE chun laghdú 55 % ar ghlanastaíochtaí gás ceaptha 
teasa (GCT) a bhaint amach faoi 2030, i gcomparáid leis na leibhéil ó 1990, agus chun 
astaíochtaí gás ceaptha teasa (GCT) glan-nialasacha a bhaint amach faoi 2050, mar a 
leagtar amach sa Dlí Aeráide Eorpach agus mar a oibríochtaítear sa reachtaíocht a glacadh 
le déanaí, ‘Oiriúnach do 55’;

10. á iarraidh ar an gCoimisiún faireachán a dhéanamh ar chur chun feidhme praiticiúil, 
uaillmhian agus éifeachtacht chóras trádála astaíochtaí (CTA) na Ríochta Aontaithe; chun 
a mheas, i gcás ina mbeadh difríochtaí suntasacha ann idir an dá chóras, go bhféadfadh 

saobhadh ar an machaire comhréidh a bheith mar thoradh air sin, agus dá bhrí sin, gur 
cheart é sin a chur san áireamh i gcur i bhfeidhm Sásra AE um Choigeartú Carbóin ar 
Theorainneacha; chun deiseanna a phlé maidir le comhar déthaobhach, lena n-áirítear 
nascadh CTA na Ríochta Aontaithe le CTA AE gan dochar a dhéanamh do shláine agus 
éifeachtacht CTA AE, ar bhealach atá cosúil leis an gcomhaontú idir AE agus Cónaidhm 
na hEilvéise maidir le nascadh a gcóras trádála astaíochtaí gás ceaptha teasa;

11. á mheabhrú go gcuirfidh AE tús, de réir a chéile idir 2026 agus 2034, le Sásra um 
Choigeartú Carbóin ar Theorainneacha (SCCT) le haghaidh iarainn, cruach, alúmanaim, 
leasachán, leictreachais, hidrigine chomh maith le hastaíochtaí indíreacha faoi 
choinníollacha áirithe, lena áirithiú nach mbaintear an bonn ó iarrachtaí AE agus ó 
iarrachtaí domhanda ar son na haeráide trí tháirgeadh a athlonnú ó thíortha AE go tíortha 
le beartais nach bhfuil chomh huaillmhianach céanna; á chur in iúl gur geal léi go bhfuil 
fiosrúchán tionscanta ag rialtas na Ríochta Aontaithe maidir le sásra coigeartaithe carbóin 
ar theorainneacha (SCCT) don Ríocht Aontaithe a phléann an ról a d’fhéadfadh a bheith 
ag SCCT maidir le dul i ngleic le sceitheadh carbóin ionchasach agus maidir le cuspóirí 
comhshaoil na Ríochta Aontaithe a chomhlíonadh, agus na hiarmhairtí, rioscaí, agus 
deiseanna ar bhonn níos leithne a d’fhéadfadh teacht chun cinn á gcur san áireamh freisin. 
á iarraidh ar an gCoimisiún faireachán a dhéanamh ar bheartas SCCT na Ríochta 
Aontaithe agus plé a dhéanamh ar dheiseanna comhair chun an machaire comhréidh agus 
cosaint na haeráide a mhéadú ar fud an domhain; 

12. á mheabhrú go dteastaíonn ó CTC nach lagaíonn ná nach laghdaíonn na páirtithe a leibhéil 
cosanta sóisialta, saothair ná comhshaoil níos ísle ná na leibhéil a bhí i bhfeidhm ag 
deireadh na tréimhse aistrithe in 2020 (neamh-chúlchéimniú) trínar féidir le páirtí bearta 
iomchuí athchothromúcháin a dhéanamh chun aon ‘(droch)tionchair ábhartha ar thrádáil 
nó ar infheistíocht’, a eascraíonn as ‘éagsúlachtaí suntasacha’ idir páirtithe, a mhaolú; á 
mheabhrú go bhfuil na gealltanais agus uaillmhianta atá ann cheana maidir leis an athrú 
aeráide, go háirithe maidir le haeráidneodracht faoi 2050, fós i bhfeidhm don dá pháirtí; 

13. á chur i bhfios go láidir, go bhfuil roinnt cásanna um shárú ann a thug an Coimisiún in 
aghaidh na Ríochta Aontaithe, roimh a tarraingt siar, sa réimse comhshaoil, lena n-áirítear 
maidir le cáilíocht an aeir agus cáilíocht uisce; á chur i bhfios go láidir, i bhfianaise a 
gcineáil trasteorann, go bhféadfadh éagsúlacht i gcosaint an chomhshaoil sna réimsí sin 
cháilíocht an aeir agus an uisce san Aontas a chur i mbaol; 

14. ag tabhairt dá haire cruthú na hOifige um Chaomhnú Comhshaoil (OEP) i mí na 
Samhna 2021, faoin Acht Comhshaoil, 2021; á iarraidh ar an gCoimisiún faireachán a 
dhéanamh i dtaobh an bhfuil cumhachtaí agus acmhainní leordhóthanacha curtha ar fáil 
don Oifig chun bheith in ann na rialacha comhshaoil a fhorfheidhmiú go héifeachtach, i 
gcomhréir le hoibleagáidí CTC, agus i dtaobh an bhfuil na gealltanais chomhshaoil agus 
an reachtaíocht thánaisteach curtha chun feidhme agus forfheidhmithe go héifeachtúil; 

15. ag tabhairt dá haire gur fhoilsigh rialtas na Ríochta Aontaithe an chéad tacar spriocanna 
comhshaoil atá ceangailteach ó thaobh an dlí faoin Acht Comhshaoil, 2021, i mí na 
Nollag, 2022 agus d’fhoilsigh sé an Plean um Fheabhsú Comhshaoil, 2023, i mí Eanáir, 
2023; á iarraidh go ndéanfar spriocanna cosanta aeráide agus comhshaoil AE agus na 
Ríochta Aontaithe a ailíniú aníos go dlúth agus go n-áiritheofar go n-urramófar na dálaí i 
dtaca leis an machaire comhréidh;



PE749.207v02-00 6/6 AL\1280864GA.docx

GA

16. á mheabhrú nach bhfuil an Ríocht Aontaithe rannpháirteach sa Ghníomhaireacht Eorpach 
Ceimiceán (ECHA) a thuilleadh agus nach bhfuil sí faoi cheangal ag an gcreat rialála 
LEE-bhunaithe do cheimiceáin (EU REACH); á chur i bhfios go láidir nach mór do chreat 
rialála nua na Ríochta Aontaithe (UK REACH) a bheith chomh láidir agus chomh 
trédhearcach agus atá EU REACH; á iarraidh ar an gCoimisiún faireachán a dhéanamh 
féachaint an bhfuil cúlchéimniú agus éagsúlacht rialála ann maidir le bainistíocht 
sábháilteachta ceimiceán na Ríochta Aontaithe ón gcreat rialála LEE-bhunaithe le 
haghaidh ceimiceán, go háirithe i bhfianaise an athbhreithnithe ar EU REACH atá 
beartaithe; á iarraidh ar an gCoimisiún a bheith ag obair le húdaráis na Ríochta Aontaithe 
chun creat reachtach atá ailínithe go dlúth ar cheart a bheith mar aidhm leis an caighdeán 
is airde agus is féidir a áirithiú maidir le bainistíocht sábháilteachta ceimiceán in AE agus 
sa Ríocht Aontaithe;

Gnéithe sláinte

17. ag meabhrú na hoibre reachtaí leanúnaí chun an reachtaíocht cógaisíochta a athbhreithniú 
a mbeidh sé mar aidhm leis freisin spleáchas stairiúil na margaí sa Chipir, in Éirinn agus 
i Málta ar sholáthar cógas leighis ón Ríocht Aontaithe nó tríd a mhaolú. á chur i bhfáth 
go bhfuil gá le hinfhaighteacht, inacmhainneacht agus slándáil soláthair cógas a áirithiú, 
chomh maith le cur chuige straitéiseach i leith cógas leighis sa chomhshaol chun dul i 
ngleic le truailliú cógaisíochta;

18. ag tabhairt dá haire go ndearnadh dlí den Bhille um Theicneolaíocht Ghéiniteach 
(Beachtphórú) i Sasana an 23 Márta 2023, bille a athbhreithníonn na rialacha maidir le 
scaoileadh, margú, agus measúnuithe riosca a bhaineann le plandaí agus ainmhithe 
beachtphóraithe le géinte modhnaithe trína mbaint den chóras rialála le haghaidh 
orgánaigh ghéinmhodhnaithe (OGManna); ag tabhairt dá haire nach bhfuil toiliú 
reachtach tugtha ag Parlaimint na hAlban ná Parlaimint na Breataine Bige maidir leis an 
mBille; á chur in iúl gur cúis mhór bhuartha di éagsúlacht rialála sa réimse seo, a 
d’fhéadfadh a bheith ina cúis le táirgí géinmhodhnaithe ag teacht isteach in AE le rialuithe 
sábháilteachta difriúla nó gan lipéadú ceart;

19. á chur in iúl gur geal léi na forálacha maidir le comhar i ndáil le slándáil sláinte, lena 
gcuirtear ar chumas na bPáirtithe agus údaráis inniúla na mBallstát faisnéis ábhartha a 
mhalartú, ach á chur in iúl gurb oth léi go bhfuil an comhar sin teoranta do mheasúnú a 
dhéanamh ar rioscaí ‘suntasacha’ don tsláinte phoiblí, agus do chomhordú na mbeart a 
d’fhéadfadh a bheith ag teastáil chun an tsláinte phoiblí a chosaint; á chur i bhfios go 
láidir gur neartaíodh le paindéim COVID-19 an cás le haghaidh comhar níos láidre a 
bheith ann i gcúrsaí sláinte, comh maith le cumarsáid struchtúrtha rialta sa dá threo idir 
údaráis agus páirtithe leasmhara chun freagairt do ghéarchéimeanna ar bhealach níos 
fearr; 

Iarann an Coiste um an gComhshaol, um Shláinte Phoiblí agus um Shábháilteacht Bia ar an 
gCoiste um Ghnóthaí Eachtracha agus ar an gCoiste um Thrádáil Idirnáisiúnta, mar na coistí 
freagracha, chun na tuairimí arna gcur in iúl thuas a chur sa Tuarascáil cur chun feidhme maidir 
leis an gComhaontú Trádála agus Comhair idir AE agus an Ríocht Aontaithe agus aghaidh a 
thabhairt orthu, chun a sheasamh mar a leagtar amach thuas a chur san áireamh.


